
ՀԻՄՆԱՎՈՐՈՒՄ

«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ
Անհրաժեշտությունը` «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է Արենի-Խաչիկ երկաստիճան պոմպակայանի վերագործարկման արդյունքում՝ Խաչիկ գյուղի ջրապահանջը լրացնելու անհրաժեշտությամբ։
         Ընթացիկ իրավիճակը և խնդիրները՝ ՀՀ Վայոց ձորի մարզի Արենի համայնքի 37-րդ փողոց 3 հասցեում տեղակայված Արենի-Խաչիկ 1-ին աստիճանի պոմպակայանը և հարակից շինությունները դեռևս ՀՀ կառավարության 2020 թվականի հուլիսի 9-ի «Անշարժ գույք հետ վերցնելու և ամրացնելու մասին» N1172-Ա որոշմամբ ամրացվել է ՀՀ պաշտպանության նախարարությանն այն հիմքով, որ Խաչիկ գյուղին ոռոգման ջուր մատակարարվում է դեռևս 2006 թվականին կառուցված Չրախան-Խաչիկ ինքնահոս համակարգով։ Հաջորդող տարիներին, կլիմայական փոփոխություններով պայմանավորված, նվազել է տեղումների քանակը, բնական ջրաղբյուրների ելքերը և Խաչիկ գյուղի ջրապահանջը լրացնելու նպատակով վերագործարկվել է Արենի-Խաչիկ երկաստիճան պոմպակայանը, որը ջուր է ստանում Հերմոն-Ելփին բարձր զոնայի ինքնահոս համակարգից։ Նախորդ տարիներին ՀՀ Վարչապետի այցելությունների ընթացքում գյուղի բնակիչները բարձրացրել են հարցեր, որ ամռան ամիսներին ոռոգման ջուրը մատակարարվում է ընդհատումներով, ինչն էլ վտանգում է կայուն գյուղատնտեսության վարումը։ Ջրային կոմիտեն 2024 թվականի հոկտեմբերի 25-ի թիվ 01/15/5244-2024 գրությամբ դիմել է ՀՀ պաշտպանության նախարարություն՝ վերը նշված գույքը կամ դրա մի մասը հետ վերցնելու և այն Ջրային կոմիտեին ամրացնելու առաջարկով։ Համաձայն ՀՀ պաշտպանության նախարարության գրության՝ վերջինս չի առարկում ՀՀ Վայոց ձորի մարզի Արենի համայնքի 37-րդ փողոց, 3-րդ հասցեում գտնվող Արենի-Խաչիկ 1-ին աստիճանի պոմպակայանը և հարակից շինությունները ՀՀ տարածքային կառավարման և ենթակառուցվածքների նախարարության Ջրային կոմիտեին ամրացնելուն։
        Ջրային կոմիտեում քննարկվել են ՀՀ Վայոց ձորի մարզի Արենի համայնքի Խաչիկ և այլ բնակավայրերի ոռոգման բարելավմանն ուղղված տեխնիկական հետազոտությունների արդյունքները։ Շահագրգիռ կողմերի քննարկումների արդյունքներով հավանություն է տրվել Արենի-Խաչիկ առաջին աստիճանի պոմպակայանի վերագործարկման ծրագրին և վերահաստատվել դրա կառուցման կարևորությունը։ Հաշվի առնելով վերը նշվածները՝ Ջրային կոմիտեն նախաձեռնել է նախագծանախահաշվային փաստաթղթերի գնման գործընթաց, որի արդյունքներով «Մոդուլ» ՍՊԸ-ի հետ կնքվել է պայմանագիր, Արենի-Խաչիկ եռաստիճան պոմպակայանի հիմնանորոգման նախագծի իրականացման համար։     

   Արենի-Խաչիկ 1-ին աստիճանի պոմպակայանի հետ կապված խնդիրների կարգավորման նպատակով անհրաժեշտություն է առաջացել սույն Նախագծի ընդունումը: 
      Սույն Նախագծի ընդունմամբ անհրաժեշտություն է առաջացել ուժը կորցրած ճանաչել Հայաստանի Հանրապետության կառավարության 2020 թվականի հուլիսի 9-ի «Անշարժ գույք հետ վերցնելու և ամրացնելու մասին» թիվ 1172-Ա որոշումը։
Տվյալ բնագավառում իրականացվող քաղաքականությունը՝ ոռոգման համակարգերի ծառայությունների մատուցման բարելավումն է: 
Կարգավորման նպատակը և բնույթը` Նախագծի ընդունման նպատակը ոռոգման ջրի պատշաճ մատակարարումն է։
Նախագծի մշակման գործընթացում ներգրավված ինստիտուտները և անձիք` Նախագիծը մշակվել է Ջրային կոմիտեի կողմից:
Ակնկալվող արդյունքը` Նշված Նախագծի ընդունումը հնարավորություն կտա կազմակերպելու ոռոգման ջրի հուսալի և անվտանգ շահագործումն ու մատակարարման ապահովումը:
Տեղեկատվություն՝ Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում, ինչպես նաև այլ նորմատիվ ակտեր ընդունել անհրաժեշտ չէ։ 
Նախագիծը բխում է «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերի, ՀՀ կառավարության 2021 թվականի նոյեմբերի 18-ի N 1902-Լ որոշման N 1 հավելվածի 78․1 կետից։                                                                   
                                                                                                       Ջրային կոմիտե
